
[ ᭑᭗ 17B]

᭑᭗᭞

ᬢ᭄ᬬᬂᬲᬦ᭄ᬤᬶᬓᬦ᭄ᬳᬶᬭᬢᬸ᭞ᬲᬂᬥᬃᬫ᭄ᬫᬬᬸᬤ᭄ᬥᬫᬜᬸᬫ᭄ᬩᬄ᭞ᬲᬶᬗ᭄ᬕᬶᬄᬭᬢᬸᬰ᭄ᬭᬷᬪᬹᬧᬢᬶ᭞ᬢᬶᬢ᭄ᬬᬂᬧᬫᬶᬢ᭄᭞ᬓᭂᬦᬶᬢᬶᬢ᭄ᬬᬂᬕᭂᬮᬶᬲ᭄ᬢᬸᬮᬓᬶ᭟᭐᭟ᬧᭂᬥᭂᬓ᭄ᬭᬶᬂᬘᭀᬓᭀᬭᬶᬤᬾᬯ᭞ᬲᬂᬦᬵᬣᬗᬦ᭄ᬤᬶᬓᬵ

ᬳᬭᬶᬲ᭄᭞ᬦᬵᬄᬫᬚᬮᬦ᭄ᬳᬧᬂᬫᭂᬮᬄ᭞ᬓᬮᬶᬄᬲᬂᬧᬡ᭄ᬥᬶᬢᬲᬫᬶ᭞ᬩᬸᬤᬮ᭄ᬳᬶᬤᬲᬋᬂᬲᬫᬶ᭞ᬳᬶᬧᬢᬶᬄᬫᬗ᭄ᬓᬶᬦ᭄ᬓᬯᬸᬯᬸᬲ᭄᭞ᬗᬮᬶᬗ᭄ᬕᬶᬳᬂᬧᬭᬫᬾᬦᬓ᭄᭞ᬭᬶᬂᬩᬜ᭄ᬘᬶᬗᬄ

ᬲᬋᬂᬲᬫᬶ᭞ᬫᬳᬾᬦᬓᬦ᭄᭞ᬫᬕᬸᬦᭂᬫ᭄ᬧᬫᬕᬸᬡᬶᬢ᭟᭐᭟ᬫᬗ᭄ᬓᬶᬦ᭄ᬲᬫ᭄ᬧᬸᬦ᭄ᬲᬸᬭᬸᬧ᭄ᬲᬸᬃᬬ᭄ᬬ᭞ᬲᬂᬳᬕᬸᬂᬦᭂᬫ᭄ᬩᬸᬩᬃᬲᬫᬶ᭞ᬲᬤᬕᬶᬗᬶᬂᬧ᭄ᬯᬳᬶᬂᬧᬸᬭ᭞ᬲᬫᬮᬶᬮ

ᬫᬚᬂᬰᬰᬶᬄ᭞ᬧᬥᬧᬲᭂᬮᬾᬂᬲᬾᬮᬾᬭᬶᬦ᭄᭞ᬫᬧᭀᬫᭀᬗᬦ᭄ᬧᬢᬸᬭᬸᬮᬸᬄ᭞ᬦᬾᬫᬭᬢᬸᬢᬕ᭄ᬩᬚᬂ᭞ᬓᬕᭀᬜ᭄ᬚᬓᬶᬦ᭄ᬳᬶᬬᬲᭂᬗᬶᬢ᭄᭞ᬮᬸᬢ᭄ᬫᬘᬭ᭞

[ ᭑᭘ 18A]

ᬫᬗᬫ᭄ᬩᬮ᭄ᬦᬕᬶᬄᬤᬸᬧ᭄ᬤᬸᬧᬂ᭟᭐᭟ᬮᬶᬬᬸᬤᬩ᭄ᬤᬩᬾᬤᬶᬧᬸᬭ᭞ᬯᬢᭂᬓ᭄ᬧ᭄ᬭᬯᬶᬦᬶᬦᬾᬲᬫᬶ᭞ᬳᬤᬩᬸᬯᬶᬗᬤᬸᬭᬲ᭞ᬫᭂᬍᬤ᭄ᬫᬩ᭄ᬯᬤ᭄ᬥᬶᬫᬓᬶᬃᬢ᭄ᬢᬶ᭞ᬢᭂᬍᬩ᭄ᬫᬦᬳᬾᬫᬩᬸᬤ᭄ᬥᬶ᭞ᬗᬶᬂ

ᬭᬶᬗᬂᬳᬶᬤᬲᬂᬧ᭄ᬭᬪᬸ᭞ᬳᬧᬦᬧᬦᬶᬲ᭄ᬢᬶᬲ᭄ᬉᬢ᭄ᬢᬫ᭞ᬫᬦᬸᬚᬸᬦᬾᬤᬤᬶᬍᬯᬶᬄ᭞ᬫᬸᬮᬓᬾᬢᭀ᭞ᬳᬲ᭄ᬣᬶᬢᬶᬦᬾᬓᬫᬵᬦᬸᬱᬦ᭄᭟᭐᭟ᬳᭂᬦᭂᬩᬓᭂᬦᬧᬸᬦᬶᬓ᭞ᬢ?ᬢᬶᬗ᭄ᬓᬳᬦ᭄ᬯᭀᬗᬂ

ᬧᬸᬭᬶ᭞ᬓᭀᬘᬧᬦ᭄ᬲᬂᬥᬃᬫ᭄ᬫᬬᬸᬤ᭄ᬥ᭞ᬳᬕᬾᬤᬾᬦᬶᬭᬮ᭄ᬬᬫᬭᬶᬲ᭄᭞ᬭᬯᬸᬄᬭᬶᬂᬳᬬᭀᬥ᭄ᬬᬧᬸᬭᬶ᭞ᬫᬗᭀᬚᭀᬕ᭄ᬳᬶᬧᬢᬶᬄᬮᬯᬸᬢ᭄᭞ᬳᬶᬭᬶᬓᬫᬲᬗ᭄ᬕ᭄ᬭᬳᬦ᭄᭞ᬢᬸᬢᬸᬢᬦ᭄ᬮᬸᬄᬮᬸᬳᬾᬲ

ᬫᬶ᭞ᬗᬩᬩ᭄ᬭᬡ᭞ᬜᬬᬗᬂᬲᬤᬕᬶᬂᬧᬹᬡ᭄ᬬ᭟᭐᭟ᬗᬶᬭᬶᬂᬫᬶᬮᬸᬫᬧᬹᬡ᭄ᬬ᭞ᬲᬫᬢ᭄ᬭᬗᬶᬭᬶᬂᬲᬗᬚᬶ᭞ᬫᬫᬾᬜ᭄ᬚᬗᬂᬓᬃᬬ᭄ᬬᬳᭀᬫ᭞ᬲᬂᬥᬃᬫ᭄ᬫᬬᬸᬤ᭄ᬥᬫᬦᬗ᭄ᬓᬶᬮ᭄᭞ᬭᬶᬂᬧᬬᬚ᭄ᬜᬦ᭄ᬰ᭄ᬭᬷᬭᬧ

